
1. [bookmark: _Toc167054741]UVOD

Višestruko ubistvo podrazumijeva ubistva u kojima su žrtve ubijene u isto vrijeme i na istom mjestu – masovno ubistvo, za određeni, kratki vremenski period na više lokacija – tzv. ubilački pohod (engl. killing spree) ili tokom dužeg vremenskog perioda u vidu odvojenih događaja – serijsko ubistvo.[footnoteRef:1] To su rijetki događaji koji ostavljaju snažne posljedice po čitavo društvo.[footnoteRef:2] [1:  Fox, J. A., & Levin, J. (1998). Multiple homicide: Patterns of serial and mass murder. Crime and justice, 23, 407-455.]  [2:  Allely, C. S., Minnis, H., Thompson, L., Wilson, P., & Gillberg, C. (2014). Neurodevelopmental and psychosocial risk factors in serial killers and mass murderers. Aggression and Violent Behavior, 19(3), 288–301.] 

Serijska ubistva predstavljaju krivična djela koja su doživjela značajan broj senzacionalističkih ekranizacija, poput poznatih filmova Psiho i Kad jaganjci utihnu. Prisustvo serijskog ubistva u velikom broju filmskih ostvarenja čini osnovu za iskrivljenu sliku javnosti o učiniocima ovog krivičnog djela, koji se često pogrešno doživljavaju kao psihički bolesni pojedinci, koji djleuju pod dejstvom psihotičnih procesa i deluzija. Zapravo, najmanji broj slučajeva serijskog ubistva je počinjeno na bazi halucinacija i deluzija, odnosno u toku psihotične epizode učinioca, poput Herberta Mulena (Herbert Mullen) odgovornog za ubistva najmanje desetoro ljudi pokoravajući se slušnim halucinacijama – glasovima koji su mu naredili da prinese ljudske žrtve kako bi spriječio zemljotres. Ipak, najveći broj serijskih ubica nije psihički bolesno, i ne pokazuje gubitak kontakta sa realnošću i samim sobom, odnosno psihotični procesi derealizacije i depersonalizacije uglavnom nisu indikativni. Dakle, najveći broj serijskih ubica nije deluzivno niti konfuzno, te ima sposobnost da razlikuje dobro od lošeg i  razumije posljedice svojih postupaka. S obzirom da nisu psihotični, sposobni su da kontrolišu svoje impulse i patološku potrebu za dominacijom, ali biraju da to ne učine. Prema zapažanju Foksa (Fox) i Levina (Levin) najveći broj literature posvećene serijskom ubistvu posvećuje značajnu pažnju Teodoru Bandiju (Theodore Ted Bundy) odajući utisak da je on savršen primjer serijskog ubice. Bandi je bio fizički privlčan i šarmantan student prava sa visokim verbalnim sposobnostim koji je osuđen za ubistva najmanje 30 žena sredinom sedamdesetih godina dvadestog vijeka. I dok je njegova šarmantnost i inetligencija važna za razumijevanja načina na koji je uspijevao da primami žrtve i izbjegne hapšenje godinama, kada je riječ o odlikama serijskih ubica, Ted Bandi predstavlja više odstupanje, nego pravilo. Suprotno popularnim vjerovanjima serijske ubice pokazuju tendenciju da budu „izvanredno uobičajeni“.[footnoteRef:3]	 [3:  Fox, J. A., & Levin, J. (1998). Multiple homicide: Patterns of serial and mass murder. Crime and justice, 23, 407-455] 

Masovna ubistva predstavljaju kategoriju višestrukog ubistva koja se javlja u različitim formama i može imati podjednako razorne posljedice kao i serijsko ubistvo, s tim da izaziva manju anksioznost zbog kratkog vremena trajanja samog krivčnog djela. Kao jedno od najpoznatijih masovnih ubistava izdvaja se pucnjava u srednjoj školi u Kolubajnu (Columbine High School massacre) gdje su osmanaestogodišnji Erik Haris (Eric Hariss) i sedamnaestogodišnji Dilan Klibold (Dylan Klebold) ubili 12 učenika i 1 nastavnika. Ovaj slučaj je pokrenuo niz drugih masakara u školama (17 pucnjava u školama pokazuje jasnu vezu sa pucnjavom u Kolumbajnu, kao i 37 masovnih ubistava u pokušaju), i predstavlja potencijalnu inspiraciju za nove napadače. Ubice Erik i Dilan imaju svoje obožavaoce koji postavljaju različite slike, crteže, video snimke i slično u čast ubica. [footnoteRef:4] [4:  Rico, A. R. (2015). Fans of Columbine shooters Eric Harris and Dylan Klebold. Transformative Works and Culture.] 

S obzirom na to da ubilački pohod čini podkategoriju višestrukog ubistva, koja se često podrazumijeva pod masovno ubistvo, u radu će se sagledati iz ugla ovog teorijskog određenja, a u cilju postizanja ekonomičnosti rada. 
Obzirom na posljedice koje višestruka ubistva imaju na zajednice u kojima su se desila i stepen psiholške traume čije saniranje zahtjeva implementaciju različitih strategija nošenja sa krizom i aktivnost velikog broja društvenih sistema i organizacija, jasan teorijski prikaz ovog oblika kariminaliteta se smatra izuzetno važnim u funkciji upoznavanja sa dinamikom višestrukog ubistva kako bi se otvorio put ka preventivnom djelovanju nadležnih institucija, u kojima službe bezbjednosti mogu imati značajnu ulogu. U radu će najprije biti određeni sami pojmovi serijskog i masovnog ubistva i njihovi osnovni elementi, uz posvećivanje pažnje motivaciji učinilaca. Takođe, biće prikazane neke od relevantnih klasifikacija ovih oblika kriminaliteta. U cilju potpunijeg razumijevanja fenomena u radu će biti prikazani podaci empirijskih istraživanja na date teme.

2. [bookmark: _Toc167054742]SERIJSKO UBISTVO

Serijsko ubistvo se određuje kao nezakonito ubijanje dvije ili više osoba od strane istog ili istih počinilaca, koja su izvršena kao odvojena krivična djela.[footnoteRef:5] Podrazumijeva postojanje perioda emocionalnog hlađenja između ubistava, dok su ubistva obično izvršena sa predumišljajem, pri čemu počinilac fantazira o ubistvu i planira izvršenje. Nakon završetka perioda emocionalog hlađenja od prethodnog ubistva, serijski ubica bira narednu žrtvu. Period hlađenja može trajati danima, sedmicama ili mjesecima, te čini osnovnu odliku koja razlikuje serijske ubice od drugih višestrukih ubica.[footnoteRef:6] Navedeni vremenski okvir izvršenja serijskog ubistva jeste osnovni element kojim se serijsko ubistvo razlikuje od masovnog ubistva i masovnog ubistva na više lokacija (killing spree).[footnoteRef:7]  [5:  Federal Bureau of Investigation, US. (2005). Serial murder. , prema: Hildebrand, Meagen M., and Scott E. 
Culhane. "Personality characteristics of the female serial murderer." Journal of Criminal Psychology 5, no. 1
(2015): 34-50.]  [6:  Douglas, J. E., Ressler, R. K., Burgess, A. W., & Hartman, C. R. (1986). Criminal profiling from crime scene analysis. Behavioral Sciences & the Law, 4(4), 401-421.]  [7:  Ferguson, C. J., White, D. E., Cherry, S., Lorenz, M., & Bhimani, Z. (2003). Defining and classifying serial murder in the context of perpetrator motivation. Journal of Criminal Justice, 31(3), 287-292.
] 

Kako napominju Ferguson i saradnici pod serijskim ubistvom se podrazumijevaju ubistva koja zadovoljavaju sljedeće kriterijume: 1) Tri ili više žrtava ubijeno tokom višestrukih i odvojenih događaja; 2) Usmrćivanje žrtve je vodilo doživljaju zadovoljstva kod počinioca za vrijeme ubistva, i smatrano je oslobađajućim od stresa ili na drugi način konzistentnim sa unutrašnjim sistemom vrijednosti počinioca. Napad nije u funkciji zadovoljenja isključivo funkcionalnih, objektivnih ciljeva; 3) Ubistva nisu izvršena po naređenju određene kriminalne ili političke organizacije.[footnoteRef:8]   [8:  Ferguson, C. J., White, D. E., Cherry, S., Lorenz, M., & Bhimani, Z. (2003). Defining and classifying serial murder in the context of perpetrator motivation. Journal of Criminal Justice, 31(3), 287-292.] 

Dakle, u literaturi se uočava neslaganje po pitanju definicije fenomena serijskog ubistva u vidu varijacija u određenju neophodnog broja žrtava. S obzirom na činjenicu, koju napominje Hiki (Hickey), da serijski ubica može biti uhapšen nakon izvršenja drugog ubistva kriterijum FBI iz 2008. se može smatrati funkcionalnijim.[footnoteRef:9]  [9:  Hickey, E. W. (2015). Serial murderers and their victims. Cengage Learning (7th ed.).] 

Serijsko ubistvo odlikuje se postojanjem određenog obrasca u izboru žrtava, motivima ili metodu izvršenja.[footnoteRef:10] Uključuje počinioce neovisno o njihovoj geografskoj stabilnosti, te obuhvata osobe koje ubijaju u svom domu, jednom gradu ili državi, ili ubijaju u više država.[footnoteRef:11] Žrtve su obično nepoznate počiniocu, naročito kad je riječ o muškarcima serijskim ubicama, dok žene za žrtve najčešće biraju osobe sa kojima su prethodno ostvarile bliske odnose.[footnoteRef:12] Motivi izvršenja serijskiog ubistva mogu varirati od čistog zadovoljstva do finansijskog dobitka, ali gotovo uvijek postoji idiosinkratični, psihički motiv u pozadini.[footnoteRef:13]  [10:  Douglas, J. E., Ressler, R. K., Burgess, A. W., & Hartman, C. R. (1986). Criminal profiling from crime scene analysis. Behavioral Sciences & the Law, 4(4), 401-421.]  [11:  Hickey, E. W. (2015). Serial murderers and their victims. Cengage Learning (7th ed.).]  [12:  Keeney, B. T., & Heide, K. M. (1994). Gender differences in serial murderers: A
preliminary analysis. Journal of interpersonal violence, 9(3), 383-398.]  [13:  Douglas, J. E., Ressler, R. K., Burgess, A. W., & Hartman, C. R. (1986). Criminal profiling from crime scene analysis. Behavioral Sciences & the Law, 4(4), 401-421.
] 


3. [bookmark: _Toc167054743]MODUS OPERANDI – M.O.

Modus operandi  - M.O. uključuje svako ponašanje preduzeto od strane učinoca u cilju izvršenja krivičnog djela. Podrazumijeva aktivnosti preduzete u svrhu odabira i pribavljanja žrtve, izvršenja krivičnog djela i odlaganja tijela žrtve. Uključuje i sve radnje preduzete od strane učinoca kako bi obezbijedio da ne bude otkriven. Oslikava dinamiku krivičnog djela i odnosi se na tip žrtve, strategije kontrole žrtve i pristup žrtvi, izbor oružja, lokaciju i doba dana izvršenja, prikrivanje tragova i odlaganje tijela žrtve. Upućuje na osobine ličnosti, motive i inteligenciju, te na iskustvo počinoca u činjenju krivičnog djela serijskog ubistva.[footnoteRef:14] Modus operandi ne obuhvata motiv i potpis, o čemu će biti više riječi u daljem dijelu rada. Modus operandi nije statična kategorija, te može da se razvija sa iskustvom počinioca.[footnoteRef:15] [14:  Keppel, R. D., & Birnes, W. J. (2008). Serial violence: Analysis of modus operandi and
       signature characteristics of killers. CRC Press]  [15:  Hickey, E. W. (2015). Serial murderers and their victims. Cengage Learning (7th ed.).] 

Prema najpoznatijoj klasifikaciji serijska ubistva je moguće podijeliti na organizovana i dezorganizovana, u odnosu na faktore izbora žrtve, strategije kontrole žrtve i sekvence zločina. Organizovani serijski ubica planira ubistva, ciljano bira svoje žrtve, pokazuje visok stepen kontrole mjesta kriminalnog događaja, i odigrava nasilnu fantaziju nad svojim žrtvama (seksualni napad i zlostavljanje, mučenje, sakaćenje žrtve, vezivanje).[footnoteRef:16] Akcije organizovanog serijskog ubice reflektuju nivo planiranje i kontrolu, te pokazuju metodološki pristup mjestu kriminalnog događaja. [16:  Douglas, J. E., Ressler, R. K., Burgess, A. W., & Hartman, C. R. (1986). Criminal profiling from crime scene analysis. Behavioral Sciences & the Law, 4(4), 401-421.] 

Organizovani ubica se obično određuje kao socijalno kompetentniji i sposoban da funkcioniše u interpersonalnim situacijama, što se manifestuje u većoj vjerovatnoći ka upotrebi verbalnog pristupa žrtvi prilikom pribavljanja žrtve i prije započinjanja sa mučenjem i ubistvom.[footnoteRef:17] Iz ugla forenzičke psihologije mjesto kriminalnog događaja obično podrazumijava sledeće odlike: 1) ubistvu obično prethodi agresija prema žrtvi; 2) počinilac personalizuje žrtvu; 3) počinilac zahtijeva submisivnost žrtve; 4) onesposobljava žrtvu vezivanjem kako bi obezbijedio submisvnost; 5) ubistvo je obično planirano; 6) žrtva je najčešće stranac. Takođe, organizovane serijske ubice pokazuju značajnu sklonost ka pomjeranju posmrtnih ostataka žrtve na drugu lokaciju, ili skrivanju tijela, dok oružje ubistva obično nije prisutno na mjestu kriminalnog događaja. Takođe, reflektuje se visok stepen kontrole.[footnoteRef:18] Navedene radnje sakrivanja ili pomjeranja tijela sa mjesta ubistva, te skrivanja oružja ubistva je u funkciji obezbjeđivanja da ne budu otkriveni, te predstavljaju indikatore planiranja zločina i nastojanja učinioca da održi određen nivo kontrole nad procesom ubistva.[footnoteRef:19]  [17:  Canter, D. V., Alison, L. J., Alison, E., & Wentink, N. (2004). The organized/disorganized typology of serial murder: Myth or model?. Psychology, Public Policy, and Law, 10(3), 293.]  [18:  Wayne Charlton, R., & Barkhuizen, J. (2014). Serial Murder. The Encyclopedia of Criminology and Criminal Justice, 1-5.
]  [19:  Canter, D. V., Alison, L. J., Alison, E., & Wentink, N. (2004). The organized/disorganized typology of serial murder: Myth or model?. Psychology, Public Policy, and Law, 10(3), 293.] 

Dezorganizovani serijski ubica pokazuje znatno manju sklonost ka planiranju krivičnog djela, nasumično bira i pribavlja žrtve, tokom zločina ne prati određeni plan akcije, i često se koristeći sredstvima dostupnim na samom mjestu kriminalnog događaja.[footnoteRef:20] Dezorganizovani učinioci ubijaju oportunistički uz izostanak planiranja prije, tokom i posle zločina što se manifestuje u spontanosti krivičnog djela i haotičnosti mjesta kriminalnog događaja.[footnoteRef:21] Dezorganizovano mjesto kriminalnog događaja podrazumijeva da je žrtva nasumično odabrana, depersonalizovana, uz izostanak ili minimalno prisustvo metoda restrikcije žrtve. Obično uključuje iznenadni nastup nasilja ka žrtvi, dok se seksualni čin najčešće dešava postmortem (nekrofilija).[footnoteRef:22] Ponašanja kao što su pretresanje žrtvinih stvari, udaranje/batinjanje žrtve oružjem koje je nasumično pronađeno na mjestu događaja, rasipanje stvari i odjeće odgovaraju dezorganizovanom serijskom ubici, te upućuju na impulsivnu, nekompetentnu i uopšteno konfuznu, osobu koja nije sklona planiranju ponašanja.[footnoteRef:23] Mjesto kriminalnog događaja je haotično, pri čemu ubica ostavlja žrtvu i oružje ubistva na licu mjesta.[footnoteRef:24]  [20:  Douglas, J. E., Ressler, R. K., Burgess, A. W., & Hartman, C. R. (1986). Criminal profiling from crime scene analysis. Behavioral Sciences & the Law, 4(4), 401-421.]  [21:  Canter, D. V., Alison, L. J., Alison, E., & Wentink, N. (2004). The organized/disorganized typology of serial murder: Myth or model?. Psychology, Public Policy, and Law, 10(3), 293.]  [22:  Wayne Charlton, R., & Barkhuizen, J. (2014). Serial Murder. The Encyclopedia of Criminology and Criminal Justice, 1-5.]  [23:  Canter, D. V., Alison, L. J., Alison, E., & Wentink, N. (2004). The organized/disorganized typology of serial murder: Myth or model?. Psychology, Public Policy, and Law, 10(3), 293.]  [24:  Wayne Charlton, R., & Barkhuizen, J. (2014). Serial Murder. The Encyclopedia of Criminology and Criminal Justice, 1-5.] 

Ipak, najveći broj serijskih ubica ne podliježe dihotomnoj klasifikaciji u odnosu na svoj modus operandi. Stoga, Douglas i saradnici 1992. godine uvode treću kategoriju tzv. Miješanog učinioca – mixed offender. Odlike mješovite kategorije uključuju prisustvo površnog nivoa planiranja, uz loše sakrivanje tijela i/ili oružja ubistva i drugih tragova. Mjesto kriminalnog događaja je obično neuredno sa visokom količinom fizičkog nasilja nad žrtvom. Počinilac je potencijalno mlađa osoba sa istorijom upotrebe psihoaktivnih supstanci.[footnoteRef:25]  [25:  Canter, D. V., Alison, L. J., Alison, E., & Wentink, N. (2004). The organized/disorganized typology of serial murder: Myth or model?. Psychology, Public Policy, and Law, 10(3), 293.
] 

Uz to, važno je napomenuti rezultate empirijske studije Kanter (Canter) i sardanika čiji rezultati indikuju neosnovanost dihotomne podjele na organizovane i dezorganizovane serijske ubice, uz zaključak da sva serijska ubistva pokazuju odlike organizovane kategorije uz razlike u kombinaciji elemenata ubistva i frekvenciji njihovog javljanja u klasterima. Autori navode da varijable organizovanog zločina pokazuju najznačajniju učestalost u modelu serijskog ubistva dobijenom u istraživanju. Date varijable uključuju seksualnu aktivnost nad živom žrtvom, pozicioniranje tijela žrtve, sakrivanje tijela žrtve i  postojanje više različitih mjesta kriminalnog događaja. Takođe, pojedine odlike organizovanog serijskog ubistva – npr. višestruka mjesta kriminalnig događaja, su pokazale povezanost sa odlikama dezorganizovanog ubistva – npr. tijelo ostavljenjo na izolovanom mjestu. Uz to, kao varijable koje su pokazale najniži stepen učestalosti u uzorku izdvojile su se dezorganizovane odlike poput spaljivanja žrtve, ostavljanja tragova i rasipanja i preturanja žrtvinih stvari, oružje ubistva ostavljeno u žrtvi itd., te upućuju na mogućnost diferencijacije serijskih ubica shodno manifestaciji dezorganizovanih aspekata počinjenog serijskog ubistva. Zaključno, sve serijske ubice pokazuju sklonost ka ispoljavanju organizovanih i dezorganizovanih odlika, ali se razlike najvjerovatnije ogledaju u obliku dezorganizovanih elemenata krivičnog djela.[footnoteRef:26] [26:  Canter, D. V., Alison, L. J., Alison, E., & Wentink, N. (2004). The organized/disorganized typology of serial murder: Myth or model?. Psychology, Public Policy, and Law, 10(3), 293.
] 



4. [bookmark: _Toc167054744]POLNE RAZLIKE

	Naredne odlike modus operandi sistema učinioca krivičnog djela serijskog ubistva se razlikuju u odnosu na pol učinoca, te će biti predstavljene kroz polne razlike u odnosu na tip žrtve, strategije pribavljanja žrtve, izbor oružja i načina ubistva, ponašanje tokom ubistva i nakon ubistva, te lokaciju izvršenja.

4.1. [bookmark: _Toc167054745] Žrtve

Muškarci serijske ubice obično za žrtve biraju nepoznate osobe, sa kojim nisu ostvarili bliske interpersonalne odnose. Ovo ne znači da se žrtva i počinilac nisu nikada sreli (npr. Ted Bundy je poznavao nekoliko svojih žrtava), već indikuje nepostojanje dugotrajne emocionalne povezanosti. Suprotno, žene serijske ubice najčešće biraju žrtve sa kojima imaju bliske interpersonalne odnose, poput djece, barčnih i vanbračnih partnera, kao i drugih srodnika i poznanika. Pritom, žene serijske ubice za žrtve biraju slabije od sebe ili osobe koje ovise o njima, kao što su pacijenti, djeca, te bolesne i starije osobe.[footnoteRef:27] [27:  Farrell, A. L., Keppel, R. D., & Titterington, V. B. (2011). Lethal ladies: Revisiting what we know about
female serial murderers. Homicide Studies, 15(3), 228-252.] 


4.2. [bookmark: _Toc167054746] Oružje i način ubistva
 
Serijske ubice muškog pola pokazuju značajnu sklonost ka neposrednom nasilju nad žrtvom upotrebom noževa, tupih predmeta i ruku kako bi usmrtili svoje žrtve.[footnoteRef:28] Na primjer, Ted Bandi (Ted Bundy) je koristio pajser da usmrti svoje žrtve, Ričard Ramirez (Richard Ramirez) je koristio nož prilikom ubistva određenih žena. Kada je riječ o ženama, otrov predstavlja najčešće oružje ubistva, naročito u situacijama kada su žrtve odrasle osobe – npr. Džejn Topan (Jane Toppan) medicinska sestra koja je ubijala svoje pacijente ubrizgavajući im kombinaciju visokih doza morfijuma i atrofina. Napad na tijelo žrtve metodom gušenja (uključuje: gušenje, utapanje, davljenje), čini izbor kada su žrtve žena serijskih ubica djeca ili odrasle osobe fizički znatno slabije od učinioca.[footnoteRef:29] Naravno, indikativna su odstupanja od navedenog u situacijama Ajlin Vurnos (Aileen Wournos), koja je koristila vatreno oružje u svojim ubistvima.[footnoteRef:30] [28:  Keeney, B. T., & Heide, K. M. (1994). Gender differences in serial murderers: A
preliminary analysis. Journal of interpersonal violence, 9(3), 383-398.]  [29:  Farrell, A. L., Keppel, R. D., & Titterington, V. B. (2011). Lethal ladies: Revisiting what we know about 
female serial murderers. Homicide Studies, 15(3), 228-252.]  [30:  Murderpedia.org. (n.d.). Aileen Wournos. Retrieved from: https://murderpedia.org/female.W/w/wuornos-
aileen.htm] 


4.3. [bookmark: _Toc167054747] Strategija pribavljanja žrtava

Muškarci serijske ubice pokazuju sklonost ka uhođenju svojih žrtava kao strategiji pribavljanja. Uhođenje žrtve podrazumjijeva aktivno traganje, praćenje i posmatranje žrtve i/ili upotrebu fizičke sile kako bi se pribavila žrtva, te uključuje otmice i druge fizički nasilne aktivnosti.[footnoteRef:31] Iako žene serijske ubice obično ne uhode svoje žrtve, one su takođe agresivne u svojoj potrazi za žrtvom. Njihova strategija pribavljanja je podla manipulacija, koja se zasniva na ostvarivanju bliskog interpersonalnog i odnosa povjerenja sa potencijalnom žrtvom, pri čemu odvajaju vrijeme kako bi stekle žrtvino povjerenje i identfikovale njenu vulnerabilnost.[footnoteRef:32] [31:  Keeney, B. T., & Heide, K. M. (1994). Gender differences in serial murderers: A
preliminary analysis. Journal of interpersonal violence, 9(3), 383-398.
]  [32:  Farrell, A. L., Keppel, R. D., & Titterington, V. B. (2013). Testing existing classifications 
of serial murder considering gender: An exploratory analysis of solo female serial murderers. Journal of 
Investigative Psychology and Offender Profiling, 10(3), 268-288.] 


4.4. [bookmark: _Toc167054748] Dinamika kriminalnog događaja: ponašanje tokom i nakon ubistva

	Muškarci serijske ubice nanose intenzivnu štetu svojim žrtvama, te muče svoje žrtve prije izvršenja ubistva. Oblici mučenja koji su indikativni u muškoj populaciji: prženje žrtve, mnogostruka oživljavanja i gubici svijesti, nanošenje višestrukih ubodnih rana i sakaćenje žrtve prije ubistva i bez namjere da se datom radnjim izazove smrt žrtve, nisu prisutni u modus operandi žena serijskih ubica. Žene obično ne pokazuju sklonost ka eksplicitnom sadizmu i neposrednom, aktivnom mučenju svojih žrtava. Ipak, upotreba otrova kada fizičke posljedice mogu da se manifestuju mjesecima do nastupanja smrti je potencijalni oblik mučenja. Za razliku od muškaraca, žene obično nisu sklone nanošenju ekscesivnih povreda žrtava, tj. više nego što je potrebno da nastupi smrt – engl. overkill. Muškarci često manifestuju seksualni sadizam, nekrofiliju i druge parafilije u svom ponašanju prema žrtvi. Navedeno nije indikativno u slučaju žena.[footnoteRef:33] [33:  Keeney, B. T., & Heide, K. M. (1994). Gender differences in serial murderers: A preliminary analysis. 
Journal of interpersonal violence, 9(3), 383-398.
] 

Prema Kiniju (Keeny) i Hajdu (Heide) (1994) muškarci serijske ubice se mogu klasifikovati na organizovane i dezorganizovane u pogledu lokacije ubistva, te shodno tome pokazuju sklonosti ka ubijanju na sekundarnim ili primarnim lokacijama po pribavljanju žrtve, sakrivanju ili nesakrivanju tijela/dijelova tijela žrtve i prikrivanju dokaza. Žene serijske ubice ubijaju na užem geografskom prostoru (kuća, bolnica), a mjesto ubistva je najčešće i mjesto odlaganja tijela – kada strategija prikrivanja krivičnog djela podrazumijeva nastojanje da ubistva liče na prirodnu smrt (pacijenti, muževi, bebe i djeca) ili je locirano u blizini mjesta ubistva – kada postoji transport tijela žrtve, što podrazumijeva da su žrtve znatno fizički slabije od učinioca, odnosno tada je najčešće riječ o djeci (npr. Sabine Hilschenz), dok je Dorotea Puente (Dorothea Puente) ubijala i odlagala tijela nekoliko odraslih žrtava zakopavajući ih u dvorištu kuće.[footnoteRef:34] [34:  Keeney, B. T., & Heide, K. M. (1994). Gender differences in serial murderers: A preliminary analysis. 
Journal of interpersonal violence, 9(3), 383-398.] 

5. [bookmark: _Toc167054749]POTPIS I SUVENIRI

Potpisi se određuju kao aktivnosti učinioca koje najčešće nisu neophodne za izvršenje ubistva, što diferencira potpis od modus operandi. Potpisi su sva distinktivna ponašanja koja neko krivično djelo i učinica čine jedistvenim. Uključuju verbalna i fizička ponašanja, i obično se manifestuju kroz specifične obrasce ubistva kreiranih u funkciji odigravanja potreba i fantazija učinioca. Nisu isključiva odlika serijskih ubica i indikativni su kod recidivista iz drugih oblika kriminaliteta. Serijski silovatelj može zahtjevati od žrtve da moli za milost ili da mu kaže koliko joj prija njegova „seksualna pažnaja“ ka njoj. Navedeno ponašanje nije dio M.O. iz razloga što nije neophodno za izvršenje krivičnog djela. Postmortem sakaćenje žrtava čini jedno od ponašanja koje se susreće kao potpis učinoca. Takođe, potpis se može manifestovati u uzimanju suvenira poput dijelova tijela, odjeće žrtve ili isječaka iz novina. Harvi Glatman (Harvey Glatman) je otimao žene i fotografisao ih prije i nakon sekusalnog napada i ubistva. Hiki (Hickey) navodi i druge oblike potpisa koji se susreću u slučajevima serijskih ubistava, poput: vađenja očnih jabučica žrtvama, kanibalizacije seksualnih organa žrtava, guljenje kože i izrada lampi, pribora za jelo i odjeće. Bronsvik (Bronswick) navodi listu ponašanja koja se često javljaju kao potpisi u istragama serijskih ubistava: 1) napadi na lice žrtve; 2) aberantna seksualna ponašanja; 3) specifičan način odlaganja tijela; 4) kanibalizam; 5) dekapitacija; 6) sakaćenje; 7) odsjecanje tijela žrtve na dijelove; 8) nekrofilija; 9) penetracija žrtve objektima/penisom počinoca; 10) pikerizam – seksulano zadovoljsvo ponavljanim ubadanjem žrtve;  11) vezivanje žrtve; 12) suveniri – slike, odjeća, nakit žrtve, iscječci iz novina; 13) mučenje; 14) trofeji – prikupljanje dijelova tijela žrtve u službi postizanja seksualnog zadovoljstva počinoca.[footnoteRef:35] [35:  Bronswick, A. L. (2001). Using sexually-related crime scene characteristics to profile male serial killers: A question of motivation. Alliant International University, Fresno, prema: Hickey, E. W. (2015). Serial murderers and their victims. Cengage Learning (7th ed.).] 

Potpisi imaju značajnu ulogu u procesu kriminalnog profilisanja jer omogućuju povezivanje učinioca sa krivičnim djelima, kao i nivo razvoja i usavršavanja metoda ubistva učinioca. Uz to, učinilac može da promijeni modus operandi kako bi zavarao istražitelje i izbjegao povezivanje krivičnih djela. S druge strane promjena potpisa je znatno teža jer se zasniva na fantazijama učinioca.[footnoteRef:36] [36:  Hickey, E. W. (2015). Serial murderers and their victims. Cengage Learning (7th ed.).] 

Naravno, iako potpis nije neophodan za izvršenje ubistva, predstavlja dio učiniočevih fantazija te može imati ulogu u održavanju motivacije za traganje za novim žrtvama, te u eskalaciji nasilja nad njima.[footnoteRef:37] [37:  Hickey, E. W. (2015). Serial murderers and their victims. Cengage Learning (7th ed.).] 


6. [bookmark: _Toc167054750]MOTIVACIJA

Motivi serijskog ubistva variraju između počinilaca krivičnog djela serijskog ubistva, na osnovu čega je moguće izvršiti klasifikaciju učinilaca. Upravo tako, prema Holms (Holmes) i DeBurger (1988) serijska ubistva je moguće podijeliti prema sledećim motivima koja se javljaju u osnovi ovog kriminalnog ponašanja:[footnoteRef:38]  [38:  Holmes, R. M., and J. DeBurger. (1988). Serial Murder. Sage Publishing, po: Hickey, E. W. (2015). Serial murderers and their victims. Cengage Learning (7th ed.).
] 

1) Vizionarski motiv – uključuje učinioce koji ubijaju motivisani naređenjima auditornih ili vizuelnih halucinacija. Motivi ovog tipa su izgrađeni na sadržajima psihotičnog procesa učinoca, i obično su doživljeni kao volja dobrih ili loših sila. David Berkowitz – Son of Sam, predstavlja primjer serijskog ubice koji djeluje pod uticajem auditivnih halucinacija. Ipak, kod ovakvih motiva ispravno psihološko vještačenje je neohodno kako bi se isključile mogućnosti simuliranja.

2) Ka misiji orijentisani – podrazumijeva serijske ubice koji smatraju za svoju misiju da oslobode zajednicu ili društvo od određenih skupina ljudi. Tako, neki od ka misiji orijentisanih ubica mogu za žrtve birati starije ljude, prostitutke, ili pripadnike određene rase/etničke grupe. Geri Ridžvaj (Gary Ridgway) – Green River Killer, osuđen za ubistva 48 žena, od kojih su najveći dio činile žene koje su se bavile prostitucijom. Pored manjih izgleda da ubistva ovih žena budu prijavljena, kao razlog za izbor žrtava navodi da ih mrzi najviše od svih.

3) Hedonistički motiv – riječ je o učiniocima kojima ubistva pričinjavaju određeni vid zadovoljstva. Obuhvata subkategorije motiva: 1) seksualni motiv – učinioci koji seksualno zlostavljaju žrtvu i često su skloni sakaćenju žrtava postmortem (Ted Bundy, Jeffrey Dahmer, Dennis Radder) 2) motiv za sticanjem finansijske dobiti – npr. Griselda Blanco i Dorothea Puente; 3) kao i potragu za uzbuđenjem (thrill seeking). 

4) Moć/Kontrola - motiviše ih moć i kontrola koju ostvaruju nad žrtvom (npr. Christine Malèvre). Dakle, primarni izvor zadovoljsva nije sekusalne prirode, već u mogućnosti ubice da kontroliše i manifestuje moć nad bespomoćnom žrtvom. Ovdje se ubrajaju učinioci koji uživaju da posmatraju žrtvu kako moli za milost. Hiki (Hickey) navodi primjer jednog od učinilaca koji bi ubijao svoje žrtve tek pošto bi „slomio“ njihovu želju za preživljavanjem nakon čega bi ih konačno usmrtio. 
Premise u osnovi navedene tiplogije nalažu da serijske ubice predominantno djeluju potaknute psihogenim motivima, te su data ponašanja primarno stimulisana ponašajnim nagradama i kaznama, prevazilazeći racionalnu motivaciju za ekonomskom i drugim vidovima dobiti koje se mogu naći i kao sekundarni motivi. Motivi su obično idiosinkratični i shodno tome razumljivi iskuljučivo učiniocu. Dobitak i nagrada od ubistva je generalno psihičke prirode, čak i kada postoji objektivna dobit za počinioča.[footnoteRef:39] Upravo zato, za razliku od većine ubica, uključujući i masovne, serijske ubice rijetko koriste vatreno oružje koje bi ih distanciralo od kontakta sa žrtvom.[footnoteRef:40] [39:  Hickey, E. W. (2015). Serial murderers and their victims. Cengage Learning (7th ed.).]  [40:  Fox, J. A., & Levin, J. (1998). Multiple homicide: Patterns of serial and mass murder. Crime and justice, 23, 407-455.] 


7. [bookmark: _Toc167054751]MASOVNO UBISTVO

	Masovno ubistvo se određuje kao ubistvo četiri ili više žrtava od strane jednog ili više počinilaca u okviru jednog događaja, koji može trajati nekoliko minuta ili sati. Navedena definicija razlikuje masovno ubistvo od serijskog ubistva, kao i od visokoorganizovanih ili institucionalizovanih ubistava (ratni zločini, politički terorizam širokih razmjera ili višestruka ubistva od strane organizovanih kriminalnih grupa).[footnoteRef:41]  [41:  Fox, J. A., & Levin, J. (2016). Explaining Mass Shootings. The Wiley Handbook of the Psychology of Mass Shootings, 36–55.] 

	Demografski podaci indikuju istoriju psihosocijalnih smetnji kod većine masovnih ubica, poput razvoda, vršnjačkog nasilja ili socijalne izolovanosti.[footnoteRef:42]  Uz to, masovne ubice često pokazuju istoriju mentalnih poremećaja kao što su depresija, psihotična ili paranoidna stanja, te poremećaji ličnosti poput narcističkog poremećaja ličnosti.[footnoteRef:43] Masovno ubistvo obično podrazumijeva tzv. okidač, odnosno stresor koji prethodi ubistvu i motiviše učinioca da izvrši masovno ubistvo.[footnoteRef:44]  [42:  Fox, J. A., & Levin, J. (1998). Multiple homicide: Patterns of serial and mass murder. Crime and justice, 23, 407-455.
]  [43:  Fox, J. M., Brook, M., Stratton, J., & Hanlon, R. E. (2016). Neuropsychological profiles and descriptive classifications of mass murderers. Aggression and Violent Behavior, 30, 94–104. ]  [44:  Fox, J. A., & Levin, J. (1998). Multiple homicide: Patterns of serial and mass murder. Crime and justice, 23, 407-455.] 

Vatreno oružje predstavlja najčešće oružje izbora u slučajevima masovnog ubistva, zbog efikasnosti i brzine ubistva koje ovo oružje omogućuje. Suprotno, bilo bi izrazito teško ubiti veliki broj ljudi u kratkom vremenskom intervalu upotrebom fizičke sile, noža ili tupog predmeta. Eksplozivne naprave imaju potencijal da ubiju veliki broj osoba, nisu često oružje izbora zbog nemogućnosti selektovanja žrtava upotrebom istog. Uz to, upotreba eksplozivnih naprava iziskuje specifična znanja.[footnoteRef:45] [45:  Fox, J. A., & Levin, J. (1998). Multiple homicide: Patterns of serial and mass murder. Crime and justice, 23, 407-455.] 

Masovne ubice za žrtve rijeđe biraju nepoznate osobe, te najčešće vrše zločin protiv članova svojih porodica ili poznanika (npr. kolege sa posla). Ubistva članova porodice su dominantna kategorija masovnih ubistava.[footnoteRef:46] Ipak, iako značajan broj masovnih ubica targetira specifične žrtve, svaka osoba u blizini predstavlja potencijalnu kolateralnu štetu za učinioca. Zatim, određeni učinioci pomjeraju svoju agresiju sa realnih izvora frustracije na osobe koje uopšte ne poznaju i sa kojima nemaju ranije formirane interpersonalne odnose.[footnoteRef:47] Demografske odlike žrtava obično odgovaraju odlikama samog učinioca, s obzirom da masovni ubica bira specifične žrtve iz svog okruženja, kao što su članovi porodice, kolege ili vršnjaci iz škole u slučaju masovnih ubistava u školama. U porodičnim masovnim ubistvima najveći broj žrtava čine djeca. Žrtve masovnog ubistva uopšte mogu biti osobe oba pola podjednako.[footnoteRef:48] [46:  Fox, J. A., & Levin, J. (1998). Multiple homicide: Patterns of serial and mass murder. Crime and justice, 23, 407-455.]  [47:  Hickey, E. W. (2015). Serial murderers and their victims. Cengage Learning (7th ed.).]  [48:  Fox, J. A., & Levin, J. (1998). Multiple homicide: Patterns of serial and mass murder. Crime and justice, 23, 407-455.] 

Za razliku od serijskih ubica, masovne ubice obično ne nastoje da izbjegnu hapšenja. Počinioci masovnog ubistva najčešće izvrše samoubistvo ili bivaju ubijeni od strane policije, dok nešto manji broj bude uhapšen (najčešće bez pružanja otpora). U slučajevim kada su ubijene porodice, ukoliko ne izvrši samoubistvo, učinilac obično ostavi dovoljno dokaza za njegovo hapšenje i procesuiranje.[footnoteRef:49]  [49:  Hickey, E. W. (2015). Serial murderers and their victims. Cengage Learning (7th ed.).] 

Ipak, kako napominje Hiki (Hickey) ne postoji jedinstven psihološki profil masovnih ubica. Kod nekih su indikativni mentali poremećaji, dok su drugi djelovali iz intenzivnog afektivnog stanja – bijesa. Većina su muškog pola (npr. dvojac Eric Hariss i Dylan Klebold), ali su i žene sklone vršenju masovnog ubistva (dr Amy Bishop, Priscilla Joyce Ford i mnoge druge). Određene masovne ubice bivaju potaknute političkim ili religijskim ideologijama, neki su visoko obrazovani i profesionalno uspješni, dok drugi imaju srednjoškolsko obrazovanje i zanatska zanimanja ili su nezaposleni. Lokacija ubistva takođe varira među slučajevima, te obuhvata škole/fakultete, radna mjesta, javne površine i porodične domove.[footnoteRef:50]  [50:  Hickey, E. W. (2015). Serial murderers and their victims. Cengage Learning (7th ed.).] 



8. [bookmark: _Toc167054752]KLASIFIKACIJA MASOVNIH UBICA

Prema Priručniku za klasifikaciju kriminaliteta Daglasa i saradnika iz 2006., indikuju se dva tipa masovnih ubica: klasične i porodične masovne ubice. Klasični masovni ubica obično ubija na javnom mjestu – školi, tržnim centrima, pozorištima, crkvama i radnim sredinama, a sa žrtvama nema ranije nastale, bliske interpersonalne odnose. Porodična masovna ubistva podrazumijevaju ubistva više osoba na istoj lokaciji u istom vremenskom periodu gdje  počinilac ima biopsihosocijalne odnose sa žrtvama – članovima porodice. Uz to, kao treći tip masovnog ubistva indikuje se masovno ubistvo porodica koje nisu u srodstvu sa učiniocem, ali koje je učinilac poznavao.[footnoteRef:51]  [51:  Fox, J. M., Brook, M., Stratton, J., & Hanlon, R. E. (2016). Neuropsychological profiles and descriptive classifications of mass murderers. Aggression and Violent Behavior, 30, 94–104. ] 

Istražvanje Foxa i saradnika (2016) dijelom potvrđuju navednu distinkciju između porodičnih masovnih ubica, masovnih ubica poznaničkih porodica i klasičnih masovnih ubica. Rezultati datog istraživanja indikuju sledeće razlike u odlikama učinioca navedenih kategorija. Naime, masovne ubice koje ubijaju porodice poznanika imaju veću stopu nezaposlenosti od druge dvije kategorije, te pokazuju značajniji intenzitet poremećaja raspoloženja i ponašanja u odnosu na klasične masovne ubice. Suprotno, porodične masovne ubice i klasične masovne ubice pokazuju sličnosti u pogledu neuroloških i psihijatrijskih odlika, te upotrebi PAS. Sve tri klasifikacione grupe pokazuju sličan neurokognitivni profil širom mjera inteligencije, pažnje, radne memorije, brzine obrade informacija, egzekutivnih funkcija, anterogradne memorije i jezičkih funkcija.[footnoteRef:52]  [52:  Fox, J. M., Brook, M., Stratton, J., & Hanlon, R. E. (2016). Neuropsychological profiles and descriptive classifications of mass murderers. Aggression and Violent Behavior, 30, 94–104. ] 


[bookmark: _Toc167054753]8.1. Klasifikacija masovnog ubistva zasnovana na motivima počinioca

Klasifikacija fenomena masovnog ubistva na osnovu motivacije počinioca Fox i Levin iz 2016. godine, masovno ubistvo klasifikuje u sljedeće kategorije shodno motivu učinioca/učinilaca: 
1) Moć kao motiv – Potraga za ostvarenjem motiva moći indikativna je kao osnovni motiv velikog broja učinilaca, te se često uočava kod učinoca obučenih u vojnu opremu. Dodatno, ovaj motiv u određenim slučajevima obuhvata i ka misiji orijentisanom motivu serijskih ubica u smislu da su takva masovna ubistva izvršena zbog nekog višeg cilja. Navedeni viši cilj obično podrazumijeva osolobađanje svijeta od zla u vidu ubijanja marginalizovanih grupa ili drugih grupa koje je ubica odredio nepodobnim. Kroz masovno ubistvo predominantno motivisano postizanjem moći ubica postiže zadovoljenje ovog motiva, kada on odlučuje ko će umrijeti. Maja 2014, dvadesetdvogodišnji Eliot Rodžer (Elliot Rodger) usmrtio je šestoro i ranio četrnaestoro u Kalifornijskom gradu Isla Vista. Kao razlog ubistva navodi nedostatak sopstvene privlačnosti suprotnom polu i svoju seksualnu nevinost, za što je krivio žene i muškarce sa kojima su one u romantičnim vezama. Rodžer (Rodger) je želio da kazni žene zato što su ga odbacile. Jasno je da je Eliot Rodžer (Elliot Rodger) masovnim ubistvom nastojao odigrati svoju fantaziju i ostvariti frustriranu potrebu za moći i kontrolom, uz ispunjenje svojih ideoloških ciljeva kroz intenzivan agresivni acting out gdje masovnim ubistvom kažnjava krivce za svoju nesreću.
2) Osveta kao motiv – indikativna je u slučajevima kada učinilac izvršava masovno ubistvo u cilju osvete pojedincima, manjim grupama ili društvu u cjelini. Najčešće, ubica želi da se osveti sebi poznatim ljudima – kao što su bivša supruga i njena djeca ili šef i njegovi zaposleni. Kada je riječ o porodičnim masovnim ubistvima, djeca mogu biti žrtve zbog njihovog poistovjećenja sa primarnom metom osvete – njihovom majkom, od strane počinioca koji ih doživljava kao ekstenziju svoje trenutne ili bivše supruge/partnerke. Fox i Levin navode primjer masovnog ubice iz Arkanzasa koji je ubio sve članove svoje porodice, uključujući i unuke, kako bi se osvetio svojoj supruzi i starijoj kćerki koju je seksualno zlostavljao. Ovakvo pomjeranje i povezivanje primarnog objekta napada sa drugim osobama u njegovoj ili njenoj emocionalnoj i/ili fizičkoj blizini (ili osobama koje su na neki način slične stvarnom izvoru frustracije) uočljivo je i u masovnim ubistvima u školama i na radnim mjestima. Dvadesetogodišnji Adam Lanza koji je 2012 ubio 26 u poznatom masovnom ubistvu školi Sandy Hook imao je osvetu za svoj osnovni motiv. Djeca koju je usmrtio nisu imala povezanosti sa učiniocem, ali su predstavljali zamjenske objekte za njegove vršnjake koji su ga zlostavljali dok je bio učenih u datoj školi, te je na njih projektovao svoju mržnju i potrebu za osvetom.
3) Lojalnost kao motiv – manifestuje se kada učinilac vrši masovno ubistvo iz iskrivljenog doživlaja odanosti i ljubavi. Javlja se u porodičnim masovnim ubistvima gdje obično otac, malodušan nad teškom porodičnom situacijom, te oduzima svoj i živote članova porodice kako bi ih oslobodio od bola i patnje. Januara 2009. godine, muž i žena su izgubili poslove kao medicinski tehničari u lokalnoj bolnicu u Los Anđelesu. Zbog nemogućnosti da otplate hipoteku i duboko u dugovima, odlučili su da odustanu od dalje potrage za zaposlenjem. Otac je smrtno upucao svoju suprugu i djecu, a potom sebi oduzeo život. Njegovo oproštajno pismo sadržalo je rečenicu: „Nismo željeli da ostavimo djecu strancima“.
4) Profit – određeni broj masovnih ubica za motiv ima ostvarenje finansijske dobiti. Takva masovna ubistva su u funkciji eliminacije svjedoka krivičnom djelu, često pljački. Februara 2008. muškarac je ušao u tržni centar u predgrađu Čikaga sa namjerom da izvrši pljačku. Pod prijetnjom pištoljem, odveo je šestoro svjedoka u pomoćne prostorije prodavnice gdje ih je upucao. Samo jedna osoba je preživjela, a počinočev identitet nikada nije utvrđen.
5) Teror kao motiv – Izrazito mali broj masovnih ubistava čini teroristički čin u kojem počinioci nastoje poslati određenu poruku putem nasilja. Obično su usmjereni kao prijetnja određenim grupama narednim napadima. Primjer terora kao motiva masovnog ubistva indikuje se u masovnoj pucnjavi u uredništvu satiričnog časopisa Charlie Hebdo u Parizu. Počinioci - dva brata, su se identifikovali kao pripadnici radikalne islamističke organizacije iz Jemena. Motiv ubistva je bio da spriječe prikazivanje islamskog proroka Muhameda u negativnom svjetlu.[footnoteRef:53]  [53:  Fox, J. A., & Levin, J. (2016). Explaining Mass Shootings. The Wiley Handbook of the Psychology of Mass Shootings, 36–55.] 


9. [bookmark: _Toc167054754]OPŠTA TEORIJA NAPORA

Kao što je ranije navedeno, masovnom ubistvu obično prethodi određeni okidač. Navedeni okidač nije sam po sebi doveo do odluke učinioca, već predstavlja stresor koji je prevazišao kapacitete nestabilne ličnost koja određeni vremenski period trpi izvjesno stanje frustracije. Stoga, masovno ubistvo najčešće nije impulsivna akcija u svojoj suštini, i obično podrazuimjeva izvjestan period planiranja. Opšta teorija napora – General Strain Theory  (Robert Agnew, 1992) objašnjava psihološke procese u osnovi odluke masovnog ubice da svoje fantazije odigra u realnosti. Naime, spektar negativnih iskustava u interpersonalnim odnosima u porodici, školi, na poslu ili u susjedstvu mogu voditi frustraciji, ljutnji kao reakcija na frustraciju, te posljedično ka manifestaciji nagomilane ljutnje u kriminalnom ponašanju. Agnu (Agnew) je identifikovao sljedeće izvore napora, uključujući neuspjeh u postizanju pozitivno vrijednovanih ciljeva, gubitak socijalnog statusa, te diskrepancu između postignuća i aspiracija počinioca.[footnoteRef:54] Prema Foksu i Levinu ova teorija pomaže u razumijevanju razloga zašto pojedini učenici pokazuju spremnost da učestvuju u masakrima u školama. Uspjesi i postignuća se, od strane potencijalnog masovnog ubice, obično procjenjuju u oblastima socijanog funkcionisanja, najčešće kroz popularnost među vršnjacima. Umjesto da budu prihvaćeni i integrisani u socijalnu sredinu, najveći broj masovnih ubica ima iskustvo zlostavljanja i/ili vršnjačkog nasilja, ponižavanja ili ignorisanja od strane vršnjaka. Kada je riječ o učiniocima pucnjava u školama, hronično odbacivanje se javlja kao zajednički faktor najvećeg dijela učinilaca. Sung-Hu Čo (Seung-Hui Cho), učinilac masovnog ubistva na Univerzitetu u Virdžiniji (Virginia Tech shooting) čini slučaj u kojem se jasno uočava prisustvo napora, odnosno visok nivo frustracije. Naime, učiniocu su bili dijagnostifikovani anksiozni i depresivni poremećaji, bio je izrazito stidljiv i govorio engleski jezik sa teško razumljivim akcentom (bio je porijeklom iz Južne Koreje). Ignorisala ga je večina učenika, dok su drugi nad njim vršili vršnjačko nasilje. Njegov doživljaj odbačenosti i posljedična frustracija i bijes kulminirali su odlukom da izvrši masovnu pucnjavu u završnoj godini fakultetskih studija, ubivši 32 osobe.[footnoteRef:55] [54:  Agnew, R. (1992). Foundation for a general strain theory of crime and delinquency. Criminology, 30, 47–88., prema: Fox, J. A., & Levin, J. (2016). Explaining Mass Shootings. The Wiley Handbook of the Psychology of Mass Shootings, 36–55.
]  [55:  Fox, J. A., & Levin, J. (2016). Explaining Mass Shootings. The Wiley Handbook of the Psychology of Mass Shootings, 36–55.] 


10. ZAKLJUČAK

Dakle, serijska i masovna ubistva čine izrazito kompleksna krivačna djela u kojima odlike, motivacija, i shodno tome dinamika krivičnog djela značajno variraju između učinilaca. Kao što je ranije navedeno, serijska ubistva se odlikuju postojanjem određenog obrasca u izboru žrtava, motivima ili metodu izvršenja.[footnoteRef:56] Predstvaljaju krivčna djela koja pokazuju značajne polne razlike u odnosu na modus operandi izvršilaca, pri čemu se žene razlikuju od muškaraca primarno u odnosu na tip žrtve – bliske i/ili fizički slabije osobe, i strategije pribavljanja žrtve – interpersonalna manipulacija, dok muškarci biraju strance između kojih ne postoji objektivna, već ubici poznata, idiosinkratična povezanost.[footnoteRef:57] Dok su žene geografski stabilne, te ubijaju na jednoj lokaciji i ne uhode svoje žrtve, muškarci obično mijenjaju lokacije na kojima ubijaju žrtve i pokazuju sklonost ka praćenju, posmatranju i uhođenju žrtava. Motivacija serijskih ubica je kompleksna, moguće je istovremeno javljanje više motiva, pri čemu je osnovni motiv uvijek psihološki, i podrazumijeva patološku potrebu za dominacijom i moći. Klasifikacija serijskih ubica je moguća na osnovu modusa operandi, ali i na osnovu motivacije, pri čemu je važno uzeti u obzir složenost ljudskog ponašanja u kojem je gotovo nemoguće uočiti jasno odvojene kategorije.  [56:  Douglas, J. E., Ressler, R. K., Burgess, A. W., & Hartman, C. R. (1986). Criminal profiling from crime scene analysis. Behavioral Sciences & the Law, 4(4), 401-421.]  [57:  Keeney, B. T., & Heide, K. M. (1994). Gender differences in serial murderers: A preliminary analysis. 
Journal of interpersonal violence, 9(3), 383-398.] 

Za razliku od serijskih ubica koji nastoje izbjeći hapšenje, masovne ubice obično izvrše samoubistvo, budu ubijeni od strane policije ili se rijeđe dobrovoljno predaju.(hickey) Masovno ubistvo se javlja u tri osnovna oblika ovisno o faktorima žrtve i lokacije izvršenja, te obuhvata porodična, kalsična i masovna ubistva porodica poznanika. Motivacija i odlike masovnih ubica pokazuju izrazite varijacije, te je nemoguće formirati jedinstven psihološki profil ovih kriminalaca. Ipak, kao važan faktor u osnovi formiranja masovnog ubice indikuje se visok stepen dugotrajne frustracije i depriviranosti socijalnih i statusnih potreba pojedinca, te nedostatak mehanizama nošenja sa frustracijom koji pokazuju potencijal da vode najprije ideji i planu, a potom i realizaciji masovnog ubistva. Upravo o ovome govori Opšta teorija napora koja se indikuje kao korisna polazna osnova u konstrukciji planova i strategija prevencije masovnog ubistva i identifikaciji potencijalnih učinilca, i shodno tome obezbjeđivanju adekvatne psihosocijalne pomoći potencijalnim masovnim ubicama u službi prevencije.[footnoteRef:58] L i f 2016 [58:  Fox, J. A., & Levin, J. (2016). Explaining Mass Shootings. The Wiley Handbook of the Psychology of Mass Shootings, 36–55.] 

Iako serijsko ubistvo nije prisutno u Srbiji (sem u slučaju Baba Anujke), masovno ubistvo pokazuje značajan trend posljednjih godina (kao što je pucnjava u školi Vladislav Ribnikar 2023. i masakar u Mladenovcu mjesec dana kasnije), te se prikaz ovog oblika krivičnog djela smatra izuzetno važnim.

